
GOUVÈNÈ CUOMO, A.G. SCHNEIDERMAN, MAJISTRA BILL DE BLASIO INI FÓS YO POU KONBAT 

ASÈLMAN PWOPRIYETÈ YO KONT LOKATÈ YO 

 

Gwoup Travay sou Prevansyon Asèlman Lokatè pral Pwoteje Lokatè yo Kont Deplasman, Konfwonte 

taktik Ilegal kap Retire Apatman a Bon Mache yo nan Stabilizasyon Lwaye 

 

Gwoup Travay la ap Pote Ansanm Biwo Avoka Jeneral NYS, NYS Division of Homes & Community 

Renewal, Prezèvasyon ak Devlopman Lojman NYC, Depatman Bildiong NYC, Depatman Santer ak Ijyèn 

Mantal NYC 

 

 

NEW YORK – Gouvènè Andrew Cuomo, Pwokirè Jeneral Eric Schneiderman ak Majistra Bill de Blasio 

jodia te anonse lansman yon gwoup travay ranfòsman konjwen ki rele Gwoup Travay pou Prevansyon 

Asèlman Lokatè, pou envestige epi pote aksyon ranfòsman – enkli chaj kriminèl – kont pwopriyetè kay 

yo kap asele lokatè yo. Plent asèlman lokatè nan tribinal lojman te preske double depi 2011. Gwoup 

traval la pral konfwonte ogmantasyon nan plent ke pwopriyetè kay yo ap itilize yon seri taktik, sa ki gen 

ladan renovasyon danjere ak pètibatè, ak pwojè konstriksyon pou fòse lokatè yo kite apatman a lwaye 

règlemante yo. 

 

Anvansa, lè pwopriyetè yo te neglije bilding yo e yo te kite yo rive nan kondisyon delabreman ekstrèm, 

Depatman Batiman NYC ak Depatman Prezèvasyon ak Devlopman Lojman te itilize pouvwa egzekisyon 

yo pou asire konfòmite avèk lojman ak kòd konstriksyon, alòske ka ki enplike asèlman ak 

reglemantasyon lwaye te jere pa INite Pwoteksyon Lokatè (TPU) New York State’s Division of Homes & 

Community Renewal, sa Gouvènè Cuomo te kreye nan ane 2012 pou envestige abitid ak pratik asèlman 

pwopriyetè kay yo ak pwofi ilegal. Nouvo gwoup travay la pral fè enspeksyon konjwen depi nan sousòl 

pou rive nan twati kay la, kowòdone aksyon kap fè respekte lalwa, e lè li nesesè akselere pouswit 

pwopriyetè kay rapas ki delibereman kite kay yo andetrès kòm yon fòm asèlman nan fason pou l deplase 

lokatè yo ak derèglemante apatman ki gen lwaye stabilize yo. 

 



 

Haitian Creole 

“Chak Nouyòkè merite yon kay ki ansekirite a bon mache ak desan pou viv,” Gouvènè Cuomo te deklare. 

“Travay avèk patnè nou yo nan Eta ak Vil la, epi devlope sou siskè inite pwoteksyon lokatè a, nou pral 

plis diminye sou pratik malonèt ak ilegal yo epi asire ke dwa lokatè yo rete pwoteje.”  

 

“Pifò pwopriyetè yo respekte lalwa e yo responsab, men mache imobilye a nan vil New York te chofe 

nou te wè yon ogmantasyon nan move aktè yo kap chèche pou fè yon lajan rapid,” Pwokirè Jeneral 

Schneiderman te deklare. “Yon mache imobilye se pa yon eskiz pou asèlman lokatè. Pa fè erè sou sa: 

Biwo mwen an pral pouswiv pwopriyetè kay ki volontèman oswa entansyonèlman menase santre ak 

sekirite lokatè yo nan tout limit lalwa, enkli pote chaj kriminèl kont yo. Si ou trete lokatè ou ki respekte 

lalwa tankou kriminèl, nou pap ezite pou fè ou vini youn.” 

 

“Nou pa pral chita bra kwaze pandanke move aktè yo ap mete fanmi yo ki te bati katye nou yo deyò. 

Avèk efò Eta ak vil la konbine, nou anpeche deplasman epi ede lokatè yo rete nan kay yo. Ansanm avèk 

reprezantasyon jiridik gratis nap bay plizyè milye lokatè, nouvo gwoup travay saa pral ajoute ponyèt nan 

lit nou kont asèlman lokatè ak efò nou pou pwoteje apatman lwaye-stabilize yo,” te deklare Majistra Bill 

de Blasio. 

 

Depi kreyasyon l, TPU Eta New York te rekaptire plis pase 37,000 apatman ilegalman dereglemante, pou 

fè yo vini lwaye reglemante. Siksè TPU te kondwi nan mobilizasyon Gwoup Travay Kont Asèlman Lokatè 

pou kowòdone pouswit sa yo, pou bay maksimòm presyon sou pwopriyetè malonèt yo kap eseye 

deplase lokatè yo pou ogmante lwaye yo ak dereglemante apatman a lwaye stabilize yo. 

 

“Renove yon bilding apatman esansyèl pou prezève abòdabilite, men pou itilize sa kòm yon eskiz ak 

opòtinite pou asele lokatè yo pa akseptab,” Komisyonè ak PDG Homes & Community Renewal 

Commissioner Darryl C. Towns te deklare. “Lè yon pwopriyetè renove yon bilding, objektif la se pou 

amelyore kondisyon ak sèvis yo– men se pa pou detwi yo. TPU, ak lòt ajans yo nan eta ak vil la, konnen 

diferans ant renovasyon lejitim ak asèlman ilegal, e yo pral rann yon pwopriyetè kay responsab si li 

franchi liy sa.” 

 

“HPD pa pral rete kanpe pandanke pwopriyetè kay yo ap itilize konstriksyon ilegal ak lòt taktik pou rann 

bilding yo danjere ak envivab nan fason pou asele lokatè yo nan kay yo,” te deklare Komisyonè 

Devlopman ak Prevansyon Lojman Vicki Been. “Patenarya nou avèk Pwokirè Jeneral la, Divizyon Kay ak 

Renouvlman Kominote ETa, ak lòt ajans yo nan vil la ba nou abilite pou reponn a asèlman lokatè nan yon 

fason agresif ak global. Nou angaje pou itilize tout zouti ki fè respekte lalwa nou genyen pou anpeche 

deplasman, sispann vag derèglemantasyon an, epi rann pwopriyetè kay yo responsab nan tout limit lalwa.” 

 

“Pandan ke mwen ankouraje pou m wè yon ogmantasyon nan pèmi konstriksyon ki pral ede pou reponn 

a bezwen lojman Nouyòkè yo, Depatman pral kontinye travay avèk ajans patnè nou yo pou envestige 

pwo-aktivman epi idantifye move aktè yo kap chèche pou diminye pwosesis devlopman an," te deklare 

Komisyonè Depatman Konstriksyon Rick Chandler. “Asèlman lokatè pa akseptab e nou pral asire ke nou 

aplike chak aksyon ki disponib nan Kòd konstriksyon an pou anpeche konstriksyon nwizans ki deplase 

rezidan yo initilman.” 

“Pratik renovasyon agresif asele lokatè yo e li ka mete timoun ak fanmi yo tou nan risk lè yo ekspoze yo 

a pousyè penti ki gen plon, pousyè konstriksyon ak materyèl amyant,” te deklare Komisyonè Sante Vil 

New York Mary Travis Bassett. “Depatman Sante ap travay etwatman avèk gwoup travay la ansanm 

avèk okipan bilding yo pou idantifye renovasyon danjere yo epi òdone pou pwopriyetè bilding yo 

netwaye ak travay ansekirite pou pwotejet sante rezidan yo.” 

 

“Lokatè yo nan vil nou ki sibi neglijans ak asèlman nan men pwopriyetè yo, kite pou yo viv nan kondisyon 

medyòk ak laperèz deplasman, merite pwoteksyon konplè anba lalwa, enkli kòd penal,” te deklare 

Prezidan Awondisman Brooklyn Eric Adams. “Depi mwen te antre nan administrasyon an, mwen te pale 

avèk moun kap defann yo, otorite eli yo ak moun Brooklyn yo sou bezwen pou kriminèlman pèsekite 

pwopriyetè kay malonèt yo, ki gen menas amann kòm konsekans pou fè biznis. Lokatè yo bezwen pou 

yo konnen dwa yo, e gouvènman bezwen pou avanse dwa sa yo, espesyalman lè gen menas sou sante 

debaz ak sekirite yo. Mwen aplodi Majistra de Blasio, Pwokirè Jeneral Schneiderman, ak Komisyonè tout 

vil la paske yo pran aksyon nesesè sa pou konbat asèlman kont lokatè yo, e mwen pwomèt sipò total 

biwo mwen an nan ranfòse efò sa ki pral prezève rezèv lojman a bon mache nou an.” 

 

“Taktik pwopriyetè kay yo itilize pa gen etik e li ilegal e nou pa pral rete kanpe pandanke pwopriyetè kay 

yo ap eseye pwofite sou deplasman nou,” te deklare Donna Mossman, yon lokatè lwaye-règlemante ak 

manm nan sendika lokatè nan Crown Heights. “Mwen vle remèsye Pwokirè Jeneral Schneiderman, 

Majistra de Blasio, ak Komisyomè Towns pou angajman yo anvè lokatè yo epi ini fòs yo nan lit kont 

pwopriyetè yo kap asele lokatè yo nan kominote nou yo.”  

 

“Asèlman ak deplasman lokatè yo se yon pwoblèm grav kap grandi nan Brooklyn ak toupatou nan Vil la,” 

te deklare Direktè Litij pou Sèvis Legal NYC Edward Josephson. “Sèvis Legal NYC aplodi fòmasyon 

gwoup travay sa, sa ki pral konsantre sou resous gouvènman sou menas lojman a bon mache sa, e nap 

rete tann pou n travay avèk Gwoup sa nan efò l pou prezève katye nou yo epi pwoteje fanmi ki gen revni 

fèb yo.” 

 

An repons a mache imobiliye Vil New York ki an pwogresyon, patikilyèman katye renove nan Brooklyn ak 

Manhattan yo, kèk pwopriyetè kay ap itilize aktyèlman asèlman pou fòse okipan aktyèl yo pou kite 

apatman yo nan fason pou yo chèche lwaye ki pi elve oswa konvèti bilding lwaye règlemante yo an 

kondominyòm liksye. Daprè règleman lwaye, lè yon lokatè kite yon apatman lwaye règlemante, 

pwopriyetè a ka otomatikman ogmante lwaye a pa 20 pousan, ak ogmante lwaye a plis lè li fè 

renovasyon nan apatman yo. Si lwaye a monte plis pase $2,500 dola pa mwa, apatman otmatikman soti 

nan sistèm lwaye règlemante a e lwaye a ka ogmante radikalman. 

 

Gwoup travay la ap fè enspeksyon ki pa anonse ak konjwen bilding yo nan vil New York kote yo sispèk 

pwopriyetè kay ak konpayi jesyon yo ap itilize konstriksyon kòm yon mwayen pou nwi lokatè yo. Apre 

anpil enspeksyon konjwen nan lokal pwopriyete yo, gwoup travay la te deja konfime yon kantite plent 

lokatè yo e gwoup travay la gen plizyè envestigasyon ki ankou. Manm yo nan ajans la pral pouswiv prèv 

zak ilegal yo, epi depoze mezi egzekisyon. 

Ensidan asèlman gen ladan:  

• Pwopriyetè yo ap fonksyone san pèmi ki apwopriye; 

• Pwojè konstriksyon kap fonksyone an vyolasyon òdonans pou sispann travay;  

•  Pwopriyetè kay yo ki ouvètman inyore egzijans pou plan pwoteksyon lokatè nan fason pou 

kenbe pwopagasyon plon ak/oswa amyant sa ki kapab ekspoze pandan renovasyon;  

•  Pwopriyetè kay yo ki retire sistèm esansyèl yo, tankou chodyè ak sistèm vantilasyon nan fason 

pou rann lavi ensipòtab pou rezidan aktyèl yo.  

 

Nan mwa ki sot pase yo, ajans yo kap fè aplike lalwa, enkli biwo Pwokirè Jeneral, TPU, ak HPD, te 

resevwa yon ogmantasyon enpòtan nan plent yo osijè asèlman lokatè yo. Gwoup travay la prensipalman 

preyokipe avèk reklamasyon sou asèlman ki gen ladan alafwa pwojè konstriksyon sanksyone ak non-

sanksyone ki mete andanje sante ak sekriite okipan aktyèl yo.  

 

An repons, vil ak eta ak ajans yo, ansanm avèk Biwo Pwokirè Jeneral la, te mete ansanm resous yo epi 

diminye sou pifò nan vyolatè kwonik ak danjere yo. 

 

Lokatè yo ta dwe kontinye pote plent yo bay HPD ak DOB atravè 311. Yo ka rapòte plent yo tou sou 

entènèt nan www.ag.ny.gov/complaint-forms. 

